Ապրիլի ֆլեշմոբի խնդիրների լուծումներ
Երկրորդ մակարդակ

1․ Բոլոր երկիշ թվերը գրառելու համար քանի՞ 3 թվանշան են օգտագործում։

Նախ կհիշենք, թե որ թվերն են կոչվում երկնիշ, բազմանիշ: Կգրենք ամենափոքր երկնիշ և ամենամեծ երկնիշ թվերը:

Ամենափոքր երկնիշ թիվը, որի գրության մեջ օգտագործում ենք 3 թվանշանը՝ 13-ն է:

Հերթականությամբ գրենք բոլոր թվերը, որոնց գրության մեջ օգտագործում ենք 3 թվանշանը և հաշվենք երեքների քանակը

13, 23, 30, 31, 32, 33, 34, 35, 36, 37, 38, 39, 43, 53, 63, 73, 83, 93

Նրանց քանակը կլինի 19: Պետք է ուշադրություն դարձնենք 33 թվին, որտը գրության համար օգտագործում ենք երկու հատ 3 թվանշան:

Սմբատ Պետրոսյան

Բոլոր երկնիշ թվերը գրառելու համար 3 թվանշանն օգտագործվում է՝ ամեն տասնյակում 1 անգամ, իսկ 3 տասնավորով սկսվեղ թվերում՝ 11 անգամ։ Գումարելով քանակները ստանում ենք 19։

Հասմիկ Իսրայելյան

Պատասխան՝ 19։
2․ Մտապահված թիվը մեծացրին 6 անգամ, արտադրյալը  փոքրացրին երկուսով և արդյունքում ստացան 14-ից 5 անգամ մեծ թիվ: Գտեք մտապահած թիվը։
Նախ նկատենք,որ մտապահված թիվը փոփոխության արդյունքում ստացվել է 14x5=70:

Կատարենք հետհաշվարկ.

 70-ից 2-ով մեծ թիվը` 70+2 = 72, իսկ 72-ից 6 անգան փոքր թիվը՝ 72:6=12:
Մենուա Հարությունյան

Սովորողների մի մասը նախ գտավ 14-ից 5  անգամ մեծ թիվ, որը 14·5=70 է և այս խնդիրը լուծեց, որպես վերջից լուծվող խնդիր՝

70+2=72

72:6=12:

Այսպիսով՝  սովորողները կռահեցին, որ մտապահած թիվը 12 էր:  Համոզվելու համար կատարեցին  ստուգում՝ 12·6-2=70: 

Մյուս սովորողների հետ խնդիրը լուծեցինք քայլ առ քայլ:  Նախ գտանք 14-ից 5  անգամ մեծ թիվը, որը 14·5=70 է, որից հետո գտանք այն թիվը, որը երկուսով  փոքրացնելու դեպքում կստանանք 70: Դա 70+2=72 է: Դրանից հետո գտանք այն թիվը, որը 6 անգամ մեծացնելուց հետո կստանանք 72: Դա 72:6=12 է:

Այսպիսով՝  սովորողները կռահեցին, որ մտապահած թիվը 12 էր:  Համոզվելու համար ևս կատարեցինք  ստուգում՝ 12·6-2=70:

Գրետա Բակունց

Պատասխան՝ 12։
3․ Հավասարակողմ եռանկյան պարագիծը 12 է: Գտեք այդ եռանկյան կողմին հավասար կողմով քառակուսու մակերեսը։
Հավասարակողմ եռանկյան բոլոր կողմերն իրար հավասար են, հետևաբար տրված եռանկյան կողմը գտնելու համար կարող ենք պարագիծը բաժանել կողմերի քանակին․ 12։3=4։ Ստացվում է, որ եռանկյան կողմին հավասար կողմով քառակուսու մակերեսը կլինի 4*4=16։

Ելենա Օհանյան

Քանի որ հավասարակողմ եռանկյան բոլոր կողմերը հավասար են հետևաբար  12 ։ 3 = 4սմ։

Եռանկյան յուրաքանչյուր կողմ հավասար է 4սմ, իսկ քանի որ քառակուսու մակերեսը հավասար է 2 կողմերի արտադրյալին և բոլոր կողմերը իրար հավասար են հետևաբար  

S = 4 x 4 = 16 քառ․ սմշ

Լյովա Սարգսյան

Պատասխան՝ 16։
4․ Եղբոր և քրոջ տարիքների գումարը 2 տարի առաջ15 էր: Այժմ քույրը 13 տարեկան է: Քանի՞ տարի պետք է անցնի, որպեսզի եղբայրը դառնա 9 տարեկան:

Նկատենք, որ եղբոր և քրոջ տարիքների գումարը երկու տարի առաջ 15 տարեկան էր, ապա երկու տարի հետո կլինի 19 տարեկան՝ 15+2+2=19: Քանի որ քույրը 13տարեկան է, ապա եղբայր կլինի 6 տարեկան՝ 19-13=6: Որպեսզի եղբայրը դառնա 9 տարեկան պետք է անցնի 3 տարի՝ 9-6=3:

Անի Միրզոյան
Այժմ նրանց տարիքների գումարը կլինի՝

15+4=19

Այժմ եղբայրը ՝ 19-13=6 տարեկան է

9-6=3 տարի

Շողիկ Զեյնալյան

Պատասխան՝ 3

5․ Գրախանութ բերեցին 12կգ գիրք, ընդ որում 20 գրքերից յուրաքանչյուրը 300 գրամ էր, իսկ մնացած գրքերից յուրաքանչյուրը՝ 200 գրամ: Որքա՞ն էր 300 գրամանոց և 200 գրամանոց գրքերի քանակների տարբերությունը։
Քանի որ 20 գրքերից յուրաքանչյուրը 300 գրամ էր, հետևաբար բոլոր գրքերի զանգվածից հանելով 20 գրքերի զանգվածը, կգտնենք մնացած գրքերի ընդհանուր զանգվածը։ Գտնելուց հետո, բաժանելով մեկ գրքի 200 գրամ զանգվածին, կգտնենք գրքերի քանակը։ Վերջում քանակները իրարից հանելով կգտնենք տարբերությունը։ 

20x300= 6000

12000-6000=6000

6000:200=30

30-20=10

Հասմիկ Իսրայելյան

Պատասխան՝ 10։
6․ Ժամը 11:45-ին սկսվեց մուլտֆիլմը, որը տևեց 50 րոպե: Մայրիկը, մուլտֆիլմը սկսելուց հետ, ուղիղ կեսին կանչեց ճաշելու: Ո՞ր ժամն էր ցույց տալիս ժամացույցը այդ պահին:
Մուլտֆիլմի կեսը տևել է  50:2 = 25 րոպե: Եթե 11:45-ից անցնի 25րոպե,ապա կլինի ժամը՝ 12:10 :

Մենուա Հարությունյան

1)50:2=25ր մուլտֆիլմի կեսը

2)11ժ 45ր+25ր=11ժ 70ր=12ժ 10ր

Անի Ավագյան

Պատասխան՝ 12։10։
7․ Տիգրանի ծննդյան տորթը 900 գրամ էր: Մայրիկը այն բաժանեց Տիգրանի և 3 ընկերների միջև: Ամենամեծ կտորի զանգվածը այնքան էր, որքան մնացած երեք կտորների զագվածները միասին: Գտեք ամենամեծ կտորի զանգվածը։

Ստացվում է, որ Տիգրանի ծննդյանը մասնկացում է 4 երեխա: Քանի որ ամենամեծ կտորի զանգվածը այնքան էր, որքան մյուս երեք կտորների զանգվածը միասին, նշանակում է տորթը մայրիկը նախ բաժանել էր 2 հավասար մասի, որից հետո մեկ մասը նորից բաժանել էր այս դեպքում 3 հավասար մասի: Ամենամեծ կտորի զանգվածը իմանալու համար բավական է 900 : 2 =450 գրամ: Սա հենց այն է, ինչ մեզնից պահանջում է գտնել խնդիրը: Լրացուցիչ կարող ենք գտնել նաև փոքր կտորների քանակներ՝ 450 : 3 = 150 գրամ:

Սմբատ Պետրոսյան

Քանի որ տորթի ամենամեծ կտորի զանգվածը այնքան էր, որքան մնացած երեք կտորների զագվածները միասին, ապա կարող ենք պնդել, որ տորթի ամենամեծ կտորը տորթի զանգվածի կեսին է հավասար, ինչպես մնացած 3 կտորներինը միասին․ 900։2=450 գրամ։

Ելենա Օհանյան

Պատասխան՝ 450գ։
8․ 4, 8, 32, 512, ___ թվերը գրված են որոշակի օրինաչափությամբ։ Գտեք 32-ից հետո գրված հաջորդ երկու թվերի գումարը։
Սովորողների մի  մասը  նկատել էր, որ այս օրինչափությամբ գրված թվերի շարքում՝  սկսած 2-րդից,  յուրաքանչյուր հաջորդ թիվը գտնելու համար պետք է այդ թվին  նախորդող թիվը բազմապատկել ինքն  իրենով,  ապա կիսել իսկ սովորողների մյուս մասը նկատել էր, որ  նախորդող թիվը պետք է բազմապատկել   ինքն  իր  կեսով՝

8=4·4:2=4·2

32=8·8:2=8·4

512=32·32:2=32·16, ուստի 512-ից հետո գրված թիվը՝

512·512:2=512·256=131072:

Այսպիսով՝  32-ից հետո գրված հաջորդ երկու թվերի գումարը՝512+131072=131584

Գրետա Բակունց

4x2=8

8x4=32

32x16=512

512x32=16384

16384+512=16896

Շողիկ Զեյնալյան

Պատասխան՝ 131584 կամ 16896

9․ Հայկը ունի 7 միանման լուցկու հատիկ, Արմենը՝ 6, Աննան՝ 5, Սյունեն՝ 4: Նրանցից ո՞վ իր ունեցած  լուցկու բոլոր հատիկներով չի կարող կառուցել եռանկյուն (լուցկու հատիկները չի կարելի կոտրել):

Դիտարկենք օրինակներ, կիրառելով եռանկյան կանոնը, որ երկու կողմերի գումարը մեծ պետք է լինի 3-րդ կողմից ։

7 լուցկու առկայության դեպքում հնարավոր է , ինչպես երևում է վերևի նկարում։

[image: image5.jpg]24

18

41





6 լուցկու դեպքում նույնպես։

5 լուցկու դեպքում հնարավոր չէ, քանի որ 4 + 5 մեծ չէ 1+2+3

4 լուցկու դեպքում հնարավոր է ։

Լյովա Սարգսյան
Պատասխան՝ Սյունեն։
[image: image1.png]


10․ Տրված երեք ուղղանկյունների պարագծերը նշված են ուղղանկյունների ներսում (տես նկարը)։  Գտեք դատարկ ուղղանկյան պարագիծը:

 Նայենք 24 և 41 պարագծերով ուղղանկյուններին։ Նրանց պարագծերի տարբերությունը կլինի 17` 41-24=17: Ստորին ուղղանկոյւը ունի ճիշտ նույն հիմքը, ուստի։

18+17=35

Անի Միրզոյան

24 պարագծով և անհայտ պարագծով ուղղանկյունների պարագծերի գումարը հավասար է մյուս երկու ուղղանկյունների պարագծերի գումարին՝

1)41+18=59

2)59-24=35

Անի Ավագյան

Պատասխան՝ 35։
